«Бохтар» ауған қоғамдық-мәдени орталығы» қоғамдық бірлестігі
Тарихи анықтамасы. 2007 жылдың қараша айында Солтүстік Қазақстан облыстық Қазақстан халқы ассамблеясы құрамында ауған қоғамдық-мәдени орталығы құрылды. Төрағасы Хасрат Назими Хошал. 

Мақсаты – еліміздегі ұлтаралық келісімді нығайту, Қазақстан халықтарының мәдениетін жан-жақты өзара байыту, ауғандардың дәстүрлерін, салттары мен мәдениетін сақтау және дамыту,  жастарды отансүйгіштікке баулу. 

Қызметінің негізгі бағыттары – ауған халқының ұлттық мәдениетін, ана тілін, салты мен дәстүрін  зерделеу, облыстың  этномәдени орталықтарымен  толеранттылық пен этносаралық келісімге тәрбиелеу саясатын іске асыру бойынша өзара іс-әрекет ету, Қазақстан халықтарының этникалық мәдениетін өзара байытуға ықпал ету, қайырымдылық акциялар өткізу. Орталық облыстық ассамблеяның этносаралық келісімді, бейбітшілік пен тұрақтылықты нығайту  бойынша жұмыстарын қолдап отыр. 

Ресурстық базасы. Солтүстік Қазақстан облысында  20 ауған тұрып жатыр, қоғамдық бірлестіктің құрамына 10 адам кіреді.

Түйінді жобалар. ҚР мемлекеттік және ауған мәдени орталығының мүшелері барлық облыстық және қалалық іс-шараларға, ҚР мемлекеттік және ұлттық мерекелерін өткізуге белсене араласады. 

Орталықтың өкілдері облыстық Қазақстан халқы Ассамблеясы  этномәдени бірлестіктерімен бірлескен іс-шаралар өткізеді және басқа мәдени фестивальдарға қатысады. 

